
Ágrip 
Í þessari ritgerð verður saga kirkju í Vopnafirði rakin. Rannsóknartímabilið er frá 

1700 til 2014.  

Ritgerðin skiptist í fimm megin kafla. Ýmsar breytingar hafa orðið á sóknaskipan í 

Vopnafirði á seinustu öldum. Helsta ástæða þeirra var fjárskortur og myndun þéttbýlis 

í Vopnafirði. Verður því byggðarþróun í Vopnafjarðarhéraði rakin í fyrsta kafla auk 

þess sem stiklað verður á stóru í sögu Vopnafjarðar sem verslunar- og kaupstaðar. Í 

öðrum kafla ritgerðarinnar verður saga prestakalla og sókna í héraðinu rakin og sagt 

frá því hvernig sóknaskipan hefur breyst á seinustu öldum. Í þriðja kafla verður saga 

kirkna í héraðinu könnuð, hvar þær stóðu, hvaða sókn tilheyrði þeim og hvaða eignir 

þær áttu. Í fjórða kafla verður það svo skoðað hverjir þjónuðu þeim og hvenær. Miðað 

við flest önnur sambærileg héruð hér á landi býr Vopnafjörður að þeirri sérstöðu að 

þar starfa fleiri en ein kirkjudeild. Í fimmta kafla verður því fjallað um 

Hvítasunnukirkjuna á Vopnafirði.  

Inngangur 
Vopnafjörður hefur alltaf staðið mér nærri. Þar ólst ég upp og þangað liggja allar 

mínar rætur. Vegna þessara tengsla vaknaði áhugi minn á að skrá kirkjusögu 

héraðsins. Markmið mitt með þessari ritgerð er að safna á einn stað brotakenndum 

heimildum um kirkjusöguna, fella þær saman í eina heild og freista þess þannig að 

draga upp mynd af þessari sögu. Í þessari BA- ritgerð er ekki svigrúm til að fjalla um 

söguna frá upphafi. Umfjöllunin á þess vegna að mestu leyti við um tímann frá því 

um 1700 til 2014. Þó verður drepið á nokkur atriði fyrir þann tíma.  

Ýmsar breytingar hafa orðið á sóknaskipan í Vopnafirði á seinustu öldum. Helsta 

ástæða þeirra var fjárskortur og myndun þéttbýlis í Vopnafirði. Því verður 

byggðarþróun í Vopnafjarðarhéraði rakin og stiklað verður á stóru í sögu 

Vopnafjarðar sem verslunar- og kaupstaðar. Í ritgerðinni verður saga prestakalla og 

sókna í héraðinu rakin og sagt frá því hvernig sóknaskipan hefur breyst á seinustu 

öldum. Einnig verður saga kirkna í héraðinu könnuð, hvar þær stóðu, hvaða sókn 

tilheyrði þeim og hvaða eignir þær áttu. Einnig verður það kannað hverjir þjónuðu 

þeim og hvenær. Miðað við flest önnur sambærileg héruð hér á landi býr 

Vopnafjörður að þeirri sérstöðu að þar starfa fleiri en ein kirkjudeild. Í lokin verður 

því fjallað um Hvítasunnukirkjuna á Vopnafirði.  

Rannsóknarspurningar ritgerðarinnar eru því eftirfarandi: Hvernig var prestakalla- 

og sóknaskipan háttað í Vopnafirði á fyrri öldum og hvernig hefur hún þróast til 

dagsins í dag? Hverjar voru ástæður þess að sóknaskipan breyttist? Hefur hún breyst í 

samræmi við breyttan íbúafjölda í sveit og þorpi og hvar hafa verið kirkjur í 

Vopnafirði og hverjir þjónuðu þeim? Eru aðrar kirkjudeildir en þjóðkirkjan starfandi í 

Vopnafirði? 

Í fyrsta kafla verður fjallað um sjálft héraðið. Kaflinn um landafræði héraðsins er 

mikilvægur fyrir þá sem ekki þekkja til en mikið verður vísað til staðhátta í 

ritgerðinni. Í fyrsta kaflanum verður einnig fjallað um landnám í Vopnafirði og 

stuttlega um sögu byggðar í Vopnafirði, um myndun kauptúnsins, hvenær það varð til, 

hvernig íbúafjöldinn þróaðist og hvernig hann skiptist á milli sveitar og þorps.  

Í öðrum kafla verður fjallað um þróun prestakalla- og sóknaskipunar í Vopnafirði.   

Í þriðja kafla verður fjallað um kirkjubyggingar í Vopnafirði. Auk þess sem drepið 

verður á þær hálfkirkjur og bænhús sem stóðu í héraðinu fyrr á tímum. 

Í fjórða kafla er prestatal þar sem það er rakið hverjir hafa þjónað við kirkjur í 

Vopnafirði frá aldamótum 1700. 

Í fimmta verður fjallað stuttlega um Hvítasunnukirkjuna á Vopnafirði. Ekki er 

mögulegt að ljúka umfjöllun um kirkjustarf í Vopnafirði án þess að minnast á það 

hvað varð til þess að starf þess söfnuðar hófst þar um miðja 20. öld.  

Að lokum verða teknar saman þær niðurstöður og svör sem fengist hafa við 

rannsóknarspurningum ritgerðarinnar. 

1. Vopnafjörður 
Í kaflanum um Vopnafjörð verður því lýst hvernig héraðið liggur landafræðilega til 

þess að gera lesanda betur grein fyrir staðháttum í héraðinu. Í kaflanum verður einnig 

fjallað um landnám í héraðinu og byggðarþróun í héraðinu rakin. 1 

1.1 Landafræði 

Vopnafjörður er allbreiður fjörður á Norðausturlandi. Hann teygir arma sína til 

norðausturs, norðan við Héraðsflóa og sunnan við Bakkaflóa. Smjörfjallagarður skilur 

að Vopnafjörð og Fljótsdalshérað og Digranes aðgreinir Vopnafjörð frá Bakkaflóa. 

Fjöll eru því aðeins á aðra hönd í Vopnafirði, en á hina eru lág heiðarlönd.2  

Þrír dalir ganga samhliða inn frá fjarðarbotnunum, frá suðri til norðurs talið eru 

þeir: Hofsárdalur, Vesturárdalur og Selárdalur. Af stefnu þeirra og lögun hlíðanna er 

ljóst að þeir hafa myndast við framrás jökla á ísöld. Inn úr Hofsárdal skerst svo 

Sunnudalur til suðurs. Inn í fjallgarðinn suðaustan fjarðar skerast nokkrir dalir. Byggð 

var í tveimur þeirra, Böðvarsdal og Fagradal og hefur verið talað um þá byggð sem 

byggð ,,út til dala”. Búrfjall gengur í sjó fram á utanverðri suðausturströndinni, 

norðan Hellisheiðar, milli Fagradals að utan og Böðvarsdals að innan. Utanvert við 

mynni Fagradals stóð samnefndur bær. Næst innan við Búr er bærinn Böðvarsdalur. 

Þar endar samfellt láglendi suðaustanmegin fjarðar. Leiðin til Fagradals lá hins vegar 

yfir Búr, tæplega 400 metra yfir sjávarmáli og var Fagridalur því nokkuð aðskilinn frá 

byggðinni innar með firðinum. 3  

Fagridalur er dæmi um hve ferðalög milli bæja í Vopnafirði gátu verið löng og 

erfið áður en samgöngur urðu eins greiðar og í dag. Háir fjallvegir og straummiklar ár 

gátu verið mikil fyrirstaða. Góðir akvegir frá kauptúninu og um sveitina komu ekki 

fyrr en upp úr 1940 en náðu þó ekki til allra bæja í sveitinni. Vatnsmestu ár í firðinum 

voru ekki brúaðar fyrr en í kringum 1930.4 Kirkjuferð gat því verið löng og erfið fyrr 

á tíð.  

                                                
1 Í viðauka 1 á bls. 36 er kort af Vopnafirði 
2 Halldór Stefánsson, ,,Vopnafjörður”: Hornstrandaþættir, Reykjavík: Ferðafélag Íslands, 1968, bls. 

10. 
3 Munnleg heimild: Árni Magnússon, viðtal tekið 22. apríl 2015. 
4 Sigurjón Friðriksson, ,,Vopnafjörður”, Sveitir og jarðir í Múlaþingi 1.bindi, Ármann Halldórsson 

ritstýrði, Egilsstaðir: Búnaðarsamband Austurlands, 1974, bls. 54-187, hér bls. 56-57. 

Ysti hluti fjarðarins suðaustanmegin kallast Standandanes, og skilur það að 

Vopnafjörð og Héraðsflóa. Utan við Standandanes er eyjan Bjarnarey, um það bil 10 

hektarar að stærð.5 Nyrsti hluti Vopnafjarðar er Vopnafjarðarströnd nyrðri, í daglegu 

tali kölluð Strönd.6  

Fjölbyggðasti dalurinn í Vopnafirði hefur alla tíð verið Hofsárdalur, en hann er sá 

austasti eða syðsti af höfuðdölunum þremur. Hann er breiður inn frá firðinum en 

þrengist svo þegar innar er komið. Hefur innsti hluti hans verið kallaður Fossdalur. 

Hofsárdalur er um 24 km langur.7 Norðan við Hofsárdal liggur Vesturárdalur. Hann er 

mjórri en Hofsárdalur en svipaður á lengd. Áður lá þjóðvegurinn um Hofsárdal en frá 

2011 hefur hann legið um Vesturárdal. Nyrstur dalanna er Selárdalur, um 32 km 

langur dalur og liggur inn til Mælifells. 8 Byggð er í dölunum öllum en fjöldi bæja í 

byggð hefur verið breytilegur eftir árferði og fólksfjölda í byggðarlaginu.  

 

1.2 Landnám í Vopnafirði 

Í Landnámu segir að Eyvindur vopni hafi fyrstur numið land í Vopnafirði, en hann 

kom frá Þrándheimi. Hann settist að í Krossavík í Hofsárdal. Sveinbjörn körtur 

Refsson bróðursonur hans kom á eftir honum og settist að á Hofi í Hofsárdal en missti 

landið fljótt í hendur Þorsteins hvíta. Þorsteinn hafði þá áður keypt land af Eyvindi og 

búið á Tóptavelli, sem var fyrir utan Síreksstaði í Sunnudal.9 Hann bjó á Hofi í 60 ár 

og er talinn hafa verið veginn 974 eða 975.10 Hróaldur bjóla, fósturbróðir Eyvindar 

nam land í Vesturárdal og Selárdal en settist að á Torfastöðum í Vesturárdal. Lýtingur 

Arnbjarnarson nam land út til dala, í Fagradal og Böðvarsdal, en settist svo að í 

Krossavík. Samkvæmt Landnámu eru Vopnfirðingar af honum komnir. 11 

                                                
5 Halldór Stefánsson, ,,Vopnafjörður”, bls. 55. 
6 Hjörleifur Guttormsson, ,,Vopnafjörður”, Norðausturland, Árbók Ferðafélagsins 2013, Reykjavík: 

Ferðafélag Íslands, 2013, bls. 6-112, hér bls. 106. 
7 Halldór Stefánsson, ,,Vopnafjörður”, bls. 12-13. 
8 Sama heimild, bls. 14-15. 
9 Landnámabók Íslands, Einar Arnórsson bjó til prentunar, Reykjavík: Helgafell, 1948, bls. 260-261. 
10 Hjörleifur Guttormsson, ,,Vopnafjörður”, bls. 21. 
11 Landnámabók Íslands, bls. 261. 

1.3 Byggðarþróun í Vopnafirði 

Í manntalinu frá 1703, í upphafi rannsóknartímabils þessarar ritgerðar, voru íbúar í 

Vopnafirði 343.12 

 Um miðja 18. öld gengu Íslendingar í gegnum harðindatímabil þar sem saman fór 

hafís, kaldir vetur og fiskleysi. Auk þess jók einokunarverslun á vanda þeirra. Talið er 

að allt að 600 manns hafi látist á árunum 1751-1757 í Múlasýslum vegna hungurs, 

sjúkdóma og vosbúðar. Töldu prestar í Hofs- og Refsstaðarprestaköllum að um 60 

manns hafi látist á þessum tíma í þeirra sóknum.13 Íbúum Vopnafjarðar fækkaði 

heldur á 18. öld en samkvæmt manntalinu 1801 voru þeir aðeins 308.14 

Á 19. öld byggðust mörg heiðarbýli innst í og inn af dölunum og í hönd fóru 

hagstæð ár raunar um allt Austurland en fólksfjölgun var sérlega mikil í Vopnafirði. 

Árið 1845 hafði Vopnfirðingum fjölgað um meira en helming frá því að manntal var 

tekið 1801 eða úr 308 í rúmlega 600.15 Íbúum hélt áfram að fjölga og árið 1860 voru 

þeir 989 á 64 jörðum og um það bil 130 heimilum, en tví- eða fjölbýlt var á mörgum 

jarðanna.16 

Á seinni helmingi 19. aldar urðu Íslendingar fyrir ýmsum áföllum af völdum 

veðurfars og pesta. Þar má nefna mikil vetrar- og vorharðindi 1867, fjárskaðaveðrið 

mikla 1868, og mislinga- og taugaveikisfaraldur 1869. Öskugos hófst svo í 

Dyngjufjöllum 1875. Gosið skildi eftir mikið magn ösku í sveitunum í kringum 

Vopnafjörð og fluttu margir tímabundið með fé sitt til Vopnafjarðar, til dæmis af 

Jökuldal. Einhverjir þeirra settust síðan að og þannig fjölgaði fólki í Vopnafirði.17  

 Vopnafjörður er einn af elstu verslunarstöðum á landinu. Þangað komu margir 

útlendir verslunarmenn fyrr á öldum. Voru þeir einkum þýskir fram til ársins 1602 

þegar Danir fengu einkaleyfi til verslunar á Íslandi. Upp frá því versluðu nokkrir 

                                                
12 Manntal 1703, Reykjavík: Hagstofa Íslands, 1924-1947. Bls. 379-383. 
13 Hjörleifur Guttormsson, ,,Vopnafjörður”, bls. 73-74. 
14 Manntal á Íslandi 1801: Norður og austurmat, Reykjavík: Ættfræðifélagið, 1980, bls. 370-378. 
15 Manntal á Íslandi 1801: Norður og austurmat, bls. 370-378 og Manntal á Íslandi 1845: Norður og 

austurmat, Reykjavík: Ættfræðifélagið, 1985, bls. 431-446. 
16 Guðmundur Már H. Beck, ,,Fólksfjölgun og byggðarþróun í Vopnafirði á 19. öld”, Múlaþing, 2013: 

39, bls. 124-136, hér bls. 129. 
17 Sama heimild, bls. 132. 

danskir kaupmenn í Vopnafirði sem þótti þó ekki gróðavænlegur verslunarstaður á 

þeim tíma en hann varð það þó seinna. Verslunarfyrirtækið Örum og Wulff rak svo 

verslun í Vopnafirði í rúma öld frá 1814 til 1918.18 Keypti þá Vopnafjarðarhreppur 

allar eigur Örum og Wulff. Uppfrá því var Kaupfélag Vopnfirðinga stofnað árið 1918. 

Rak það verslun ásamt annarri starfsemi fram yfir aldamótin 2000. 19 

Í sýslu- og sóknarlýsingum frá 1840 kemur fram að á þeim tíma hafi ekki verið 

nema fáir kaupmenn í Vopnafirði, og að í þorpinu hafi aðeins verið fjögur timburhús 

og tveir kofar þurrabúðarmanna. 20 Verslunarstaður var enn lítill á þessum tíma og því 

ekki hægt að tala um hann sem þéttbýli.  

Um 1875 hófst flutningur fólks til Vesturheims.. Á 28 árum frá 1873 fluttu frá 

Vopnafirði samtals 813 manns til Ameríku. Þrátt fyrir þessa miklu flutninga hélst 

íbúafjöldinn um það bil sá sami þar sem margir, meðal annars úr héruðunum í kring, 

höfðu sest að í Vopnafirði. Sýnir það hversu miklir landkostir voru í Vopnafirði. 

Margir fluttu á þessum tíma úr sveitunum og í kauptúnið.21 

Árið 1880 var íbúafjöldi Vopnafjarðar 848 og af þeim bjuggu 50 manns í kauptúninu. 

Árið 1890 bjuggu 188 íbúar í kauptúninu og var það líklega sjósókn ásamt öðru sem 

dró fólk úr sveitunum í þorpið.22   

 Búskapur var ekki mikill í kauptúninu fyrr en jarðræktarlögin tóku gildi árið 

1923. Við það hurfu þurrabúðir og öll afkoma batnaði. Búskapur í kauptúninu jókst en 

þó aldrei þannig að búskapur hafi verið aðalatvinna fólksins sem þar bjó.23 

Þau heiðarbýli sem byggðust á 19. öld reyndust mörg skammlíf meðal annars 

vegna flutninga fólks í kauptúnið og til Vesturheims. Selárdalur fór að mestu í eyði 

um miðja 20. öld ásamt byggð í afdölum inn af Hofsárdal og Sunnudal. Byggð á 

bæjum út til dala lagðist einnig af undir lok 20. aldar.24  Má því segja að þéttbýli hafi 

verulega verið farið að myndast um aldamótin 1900. Vopnafjörður fékk þó aldrei 

                                                
18 Hjörleifur Guttormsson, ,,Vopnafjörður”, bls. 73- 74. 
19 Munnleg heimild: Árni Magnússon. 
20 Guttormur Þorsteinsson, ,,Hofssókn”, Finnur N. Karlsson, Indriði Gíslason og Páll Pálsson ritstýrðu, 

Sýslu og sóknalýsingar, Reykjavík: Sögufélag örnefnastofnun Íslands, 2000, bls. 40-55, hér bls. 53. 
21 Guðmundur Már H. Beck, ,,Fólksfjölgun og byggðarþróun í Vopnafirði á 19. öld”,  bls. 133-135.  
22 Sama heimild, bls. 133. 
23 Sigurjón Friðriksson, ,,Vopnafjörður”, bls. 56. 
24 Hjörleifur Guttormsson, ,,Vopnafjörður”, bls. 21. 

kaupstaðarréttindi þar sem að íbúafjöldi náði aldrei 1000 og því ekki rétt að kalla 

hann kaupstað, heldur kauptún.  

Prestsetrið á Hofi var lengi vel miðstöð félagslífs á svæðinu á meðan að fólk bjó að 

mestu í sveitunum. Kvenfélagið Hofsdeild reisti þar samkomuhús árið 1923 en með 

eflingu Kauptúnsins færðist félagslífið að mestu þangað.25 Málvenja í héraðinu er að 

tala um að fara ,,á Vopnafjörð” þegar átt er við þorpið eða kauptúnið, en að eitthvað 

sé ,,í Vopnafirði” þegar átt er við sveitina, eða fjörðinn í heild.26 Málvenjan hefur 

líklega orðið til þegar félagsleg festa var komin á í kauptúninu og fólk farið að sækja 

þangað í verslun og félagslíf. 

Meðfylgjandi tafla gefur skýrari mynd af þeirri þróun sem varð á íbúafjölda á 19. 

öld.  

 

Tafla 1 – Íbúafjöldi í Vopnafirði á 19. öld27 

Ár Íbúafjöldi 

1801 308 

1835 547 

1860 989 

1880 848 

1901 728 

 

 

  

                                                
25 Hjörleifur Guttormsson, ,,Vopnafjörður”, bls. 80. 
26 Munnleg heimild, Árni Magnússon. 
27 Guðmundur Már H. Beck, Fólksfjölgun og byggðarþróun í Vopnafirði á 19. öld, bls. 124-136. 

2. Skipting í prestaköll og sóknir  
Vopnafjörður var í Múlaprófastsdæmi fram til 1794 þegar prófastsdæminu var skipt í 

tvennt, í Norður- og Suðurmúla-prófastsdæmi.28  

Prófastsdæmin voru svo sameinuð aftur í eitt 1970 og hét það Múlaprófastsdæmi. 

Árið 2011 sameinaðist það svo Austfjarðaprófastsdæmi. Kallast hið nýja 

prófastsdæmi Austurlandsprófastsdæmi.29 

Prestaköll í Vopnafirði tilheyrðu umdæmi Vígslubiskups í Skálholti frá 1700 og 

fram til ársins 2003 en þá var skipan í biskupsdæmi breytt og síðan hefur 

Hofsprestakall tilheyrt umdæmi Vígslubiskups á Hólum.30 

Í Vopnafirði voru á öldum áður tvö prestaköll, Refsstaðarprestakall og 

Hofsprestakall. Í Refsstaðarprestakalli var ein samnefnd sókn. Hún náði yfir þá bæi 

sem voru austan við Hofsá, frá Fagradal, sem var ysti bær ,,út til dala”, að Þverá í 

Hofsárdal. Samkvæmt visitasíubók Refsstaðarsóknar voru það árið 1785 11 bæir. 31 32 

Árið 1801, stuttu áður en að sóknin var lögð niður voru 90 manns skráðir í 

Refsstaðarsókn.33 

Í hinu upprunalega Hofsprestakalli var á 18. öld aðeins ein samnefnd sókn. 

Samkvæmt visitasíubók Hofssóknar tilheyrðu sókninni 32 bæir árið 1785.34 Sókninni 

tilheyrðu á sama tíma rúmlega helmingi fleiri íbúar en Refsstaðarsókn eða 218 íbúar 

samkvæmt manntalinu 1801.35 36  

Frá 1716 þjónuðu prestar á Hofi einnig Möðrudalsprestakalli, í samvinnu við 

presta á Skinnastað í Axarfirði og á Hofteigi í Jökuldal. Hafði þá byggð í Möðrudal 

lagst af eftir dauða séra Bjarna Jónssonar (f. um 1645 d. 1716) sem þar hafði þjónað 

frá 1685 og var þar engin byggð um 30 ára skeið. Árið 1851 var svo ákveðið að 

                                                
28 Sveinn Níelsson, prestatal og prófasta á Íslandi, 2. útg. með viðaukum og breytingum eftir Hannes 

Þorsteinsson, Björn Magnússon sá um útgáfuna, Reykjavík: Hið íslenska bókmenntafélag, 1950, bls. 2. 
29 Vigfús Ingvar Ingvarsson,  Kirkjur og kirkjugöngur í Múlaþingi, Egilsstaðir: Héraðsnefnd 

Múlaprófastsdæmis, 2011, bls 41. 
30 Sama heimild, bls. 41. 
31 Þjóðskjalasafn: Visitiasíubók Refsstaðasóknar, 1785. 
32 Í viðauka 3 á bls. 39, er listi yfir þá bæi sem tilheyrðu Refsstaðarsókn 1775. 
33 Manntal á Íslandi 1801, bls. 370-378. 
34 Þjóðskjalasafn: Visitasíubók Hofssóknar, 1785 
35 Manntal á Íslandi 1801, bls. 370-378. 
36 Í viðauka 3 á bls. 39, er listi yfir þá bæi sem tilheyrðu Hofssókn 1775 

Möðrudalskirkja skyldi vera útkirkja frá Hofteigi og lauk þá þjónustu presta á Hofi 

við sóknina. 37 

Refsstaðarprestakall missti prest sinn vegna fátæktar þess 1786. Guttormur 

Þorsteinsson (f. 1774 d. 1848), sem var prestur á Hofi frá 1805, mælti með því að 

prestakallið yrði lagt undir Hofsprestakall og var sú tillaga í ferli í mörg ár. 

Refsstaðarprestakall var loks lagt niður 1812. Hafði kirkjunni á Refsstað þá verið 

þjónað af Hofspresti síðan 1786 og var þá messað þriðja hvern sunnudag á Refsstað. 38 
39 Frá árinu 1812 var aðeins messað á Hofi. Við þetta lengdist kirkjuvegar flestra 

þeirra íbúa er áður tilheyrðu Refsstaðarsókn um marga kílómetra. Áður fyrr hafði 

ferðalag frá Fagradal, ysta bæ ,,út til dala” til kirkju á Refsstað verið langt, þar sem 

fara þurfti yfir há fjöll, en við þetta lengdist ferðalagið enn meira eða um eina 10 km. 

Auk þess þurfti að fara, frá öllum þeim bæjum er áður tilheyrðu Refsstaðasókn, yfir 

Hofsá til þess að komast að Hofi. Hofsá er afar vatnsmikil á. Breytingin hefur því, 

hvað varðar ferðalög þeirra sem áður tilheyrðu Refsstaðarsókn að gera, ekki verið til 

góðs. Líklega var hún þó nauðsynleg þar sem prestakallið stóð mjög illa fjárhagslega 

og gat því ekki staðið undir þeim kostnaði sem þurfti til þess að reka kirkju.  

Frá árinu 1812, þegar Refsstaðarsókn sameinast Hofssókn formlega, og til 

aldamótanna 1900 var Hofsprestakall ein sókn. Var þá kirkjan á Hofi eina 

sóknarkirkjan í Vopnafirði. Samkvæmt visitasíubók Hofssóknar 1813 tilheyrðu 

sókninni 50 bæir og hafði þá bæjum í byggð í Vopnafirði fjölgað um 9 síðan 1775.40 

Árið 1840 höfðu svo sex bæir bæst við til viðbótar og má af því sjá hversu mikil 

uppbygging var í Vopnafirði á þessum tíma. 41 42 Árið 1854 var Hofsprestakall metið 

annað tekjuhæsta prestakall landsins, en þá var Reykjavík eina tekjuhærra prestakallið 

í landinu. Hof þótti þá með bestu brauðum hérlendis.43 

Um félagslegt ástand í sóknunum má segja að menntun manna, að minnsta kosti 

læsi þeirra, hafi farið mikið fram á 17. og 18. öld.  

                                                
37 Sveinn Níelsson, Prestatal og prófasta, bls. 7 (neðanmálsgrein nr. 1). 
38 Sama heimild, bls. 3. 
39 Hjörleifur Guttormsson, ,,Vopnafjörður”, bls. 39. 
40 Visitasíubók Hofssóknar, 1813 
41  Visitasíubók Hofssóknar, 1840 
42 Í viðauka 3, á bls. 40, er listi yfir þá bæi sem tilheyrðu Hofsssókn 1813 
43 Hjörleifur Guttormsson, ,,Vopnafjörður”, bls. 64. 

Á árunum 1742-1745 fór Ludvik Harboe (f. 1709 d. 1783) um landið í þeim 

tilgangi að kanna ástand kirkju- og menntamála í landinu. Harboe var danskur prestur 

og var um tíma bæði Hóla- og Skálholtsbiskup. Í heimsókn sinni til Vopnafjarðar  

komst Harboe að því að læsi barna og fullorðinna í Refsstaðarsókn árið 1744 var 41-

50%.44 Heimsótti hann Hof sumarið 1744 og komst að því að læsi þar væri einnig 41-

50%. Upplýsingarnar fékk hann hjá sóknarpresti.45  

Í ferðabók Ebenezers Henderson (f. 1784 d. 1858) segir hann frá heimsókn sinni í 

Hof árið 1814. Henderson var skoskur prestur sem ferðaðist um heiminn og dreifði 

Biblíum fyrir breska Biblíufélagið. Í bókinni talar hann um það að í Hofssókn hafi 

verið yfir fjögur hundruð manns, en þó hafi ekki verið nema einn maður sem kominn 

var yfir áttrætt og ekki var læs. Hann tekur fram að það hafi verið fyrir meðfæddan 

heilsubrest að hann var það ekki. 46  Samkvæmt þessum upplýsingum hafði 

lestrarkunnáttu fólks í sókninni farið mjög fram frá því Ludvik Harboe heimsótti 

sóknina 1744.  

Í sóknarlýsingu Guttorms Þorsteinssonar frá 1840 talar hann um að siðferði og 

trúarbragðafræðiþekkingu fólks í sveitinni fari fram. 47 Má því álykta að honum hafi 

ekki þótt þekking fólks í Vopnafirði á þeim málum vera nógu mikil fram að því. 

 

Um aldamótin 1900 hafði, eins og ég rakti í kafla 1.3, fólk flutt úr sveitunum í 

þorpið í miklum mæli og var kauptúnið orðið nokkuð fjölmennt í Vopnafirði. Ástæða 

þótti þá til þess að byggja kirkju í þorpinu og var prestakallinu þá skipt í tvær sóknir. 

Vopnafjarðarsókn varð þá til 1899. Upp frá því hafa verið tvær sóknir í 

Hofsprestakalli. Hin nýja sókn náði yfir kauptúnið og ytri hluta sveitarinnar, þannig 

að Refsstaður, Fell, Vakursstaðir og Þorvaldsstaðir voru ystu bæir í Hofssókn, en bæir 

utan þeirra tilheyrðu Vopnafjarðarsókn.48 49 Styttist þá kirkjuvegur þeirra sem bjuggu 

                                                
44 Íslenskur sögu atlas, Árni Daníelsson og Jón Ólafur Ísberg ritstýrðu, Reykjavík: Iðunn, 1993, bls. 

203. 
45 Sama heimild, bls. 203. 
46 Ebenezer Henderson, Ferðabók: Frásagnir af ferðalögum um þvert og endilangt landið og 

vetrardvöl í Reykjavík 1814-1815, Reykjavík: Snæbjörn Jónsson & co. hf., 1957, bls 121. 
47 Guttormur Þorsteinsson, ,,Hofssókn 1840”, bls 96. 
48 Vigfús Ingvar Ingvarsson,  Kirkjur og kirkjugöngur í Múlaþingi, bls. 7. 
49 Í viðauka 3, á bls. 40, má sjá lista yfir þá bæi sem tilheyrðu Vopnafjarðarsókn á þessum tíma. 

,,út til dala” og á Strönd en langur vegur var þaðan til kirkju að Hofi. Um 35 km eru 

frá Strandhöfn að Hofi, í stað um 20 km inn á Vopnafjörð.  

Í 74 ár hélst sóknarskiptingin þannig að ytri hluti sveitarinnar tilheyrði 

Vopnafjarðarsókn en innri hlutinn tilheyrði Hofssókn. Á sameiginlegum 

sóknanefndarfundi Hofs- og Vopnafjarðarkirkju 15. maí 1971 lagði formaður 

sóknarnefndar Hofssóknar, Sigurjón Friðriksson (f. 1928) frá Ytri Hlíð í Vesturárdal, 

fram þá tillögu að allir bæir austan Hofsár yrðu færðir undir Hofssókn. Rökstuddi 

hann tillögu sína svo að ,,á hverju ári fækkaði í sveitinni en á sama tíma væru ný hús 

byggð í þorpinu”.50 Íbúum í þorpinu hafði þá fjölgað á kostnað sveitarinnar. Var því 

augljóst að eftir því sem íbúum Hofssóknar fækkaði því þyngri byrði yrði þeim 

viðhald kirkjunnar á Hofi.51 Árið 1973 voru 66 gjaldendur í Hofssókn en 354 í 

Vopnafjarðarsókn.52 Sigurjón fylgdi því fast eftir að þessu yrði breytt og var málið 

tekið upp á öllum sóknarnefndarfundum á árunum 1971-1973. Á þessum tíma var 

prestlaust í Vopnafirði og tók það langan tíma að fá málið samþykkt. Dreifibréf var 

sent á alla bæi í Hofssókn, en það þurfti undirskrift ábúanda á öllum bæjum til þess að 

af þessu yrði. Biskup og prófastur samþykktu tillögu Sigurjóns 1973 og á 

sameiginlegum fundi sóknanefnda 11. febrúar 1973 var tillagan samþykkt af öllum 

nefndarmönnum. Var þá sveitin, að Leiðarhöfn undanskilinni, öll færð undir 

Hofssókn og einungis Leiðarhöfn og kauptúnið tilheyra nú Vopnafjarðarsókn.53  

 Í desember 2014 tilheyrðu þjóðkirkjunni 493 af þeim 543 sem höfðu búsetu í  

Hofsprestakalli. Af þeim eru 399 búsettir í Vopnafjarðarsókn og 94 í Hofssókn. 36 

manns sem eru búsettir í Hofsprestakalli eru ekki skráðir í þjóðkirkjuna og 25 í 

Hofssókn. 54  

                                                
50 Eign sóknarnefndar Vopnafjarðarkirkju: Fundargerðarbók Vopnafjarðarsóknar 1908-1999, bls. 157 
51 Sama heimild, bls 157. 
52 Sama heimild bls. 162. 
53 Sama heimild, bls. 164-166. 
54 Hagstofa Íslands, mannfjöldi eftir sóknum, prestaköllum og prófastsdæmum 2014, sótt þann 30. 

apríl. 2015 af: 

http://www.hagstofa.is/?PageID=2593&src=https://rannsokn.hagstofa.is/pxis/Dialog/varval.asp?ma=

MAN10298%26ti=Mannfj%F6ldi+eftir+s%F3knum%2C+prestak%F6llum+og+pr%F3fastsd%E6mu

m+1%2E+desember+2014%26path=../Database/mannfjoldi/Trufelog/%26lang=3%26units=Fj%F6ld

i 

3. Kirkjur 
Í Vopnafirði hafa í gegnum aldirnar verið þrjár sóknarkirkjur ásamt nokkrum 

hálfkirkjum og bænhúsum. Kirkjan á Refsstað var aflögð í lok 18. aldar og í dag eru í 

Vopnafirði tvær sóknarkirkjur. Þær hálfkirkjur og bænhús sem stóðu á öldum áður eru 

öll löngu aflögð. Hér á eftir verður saga þessara bygginga rakin og fjallað í stuttu máli 

um þau bænhús og hálfkirkjur sem stóðu í Vopnafirði. 

3.1 Refsstaðarkirkja 

Við gerð þessarar ritgerðar fundust ekki margar heimildir um kirkjubygginguna á 

Refsstað. Í Prestatali og prófasta stendur þó að á Refsstað hafi kirkjan verið helguð 

Laurentusi frá því um 1200.55 Kirkjan stóð á svokölluðum Gamlabæjarhóli, en þar var 

einnig kirkjugarður sem var lengur í notkun en kirkjan sjálf.56  

Þegar starf prests við Refsstaðarkirkju var lagt niður 1786 var  sótt um að kirkjan yrði 

flutt að Krossavík, og var það leyft í konungsbréfi 4. nóvember 1796. Bréfið kom 

hinsvegar ekki til Íslands fyrr en 1806 og var það sent strifsyfirvalda á Íslandi sama 

ár. Guttormur Þorsteinsson (f. 1774 d. 1848), sem var prestur á Hofi frá 1812 

mótmælti flutningunum harðlega, og mælti með því að prestakallið yrði lagt undir 

Hofsprestakall og því aðeins þjónað frá Hofskirkju. Kansellíið neitaði því að 

prestakallið yrði lagt undir Hof fyrst í bréfi árið 1808, en það var síðan leyft í 

konungsbréfi árið 1812 og varð því ekki af flutningi kirkjunnar að Krossavík.57 

Guðmundur Pétursson (f. 1748 d. 1811) sýslumaður sótti einnig um það 1809 að 

kirkjan yrði byggð upp að nýju og að lögð skyldi til jörðin Fagridalur.58 Sagnir eru til 

um að Guðmundur hafi í ferð sinni til Skotlands 1811 ætlað að sækja timbur til þess 

að byggja upp kirkjuna, en hann lést í ferðinni.59  

                                                
55 Sveinn Níelsson, Prestatal og prófasta, bls. 3. 
56 Hjörleifur Guttormsson, ,,Vopnafjörður, bls. 39. 
57 Hjörleifur Guttormsson, ,,Vopnafjörður”, bls. 39 og Sveinn Níelsson, Prestatal og prófasta, bls. 3 

(neðanmálsgrein nr. 2). 
58 Þjóðskjalasafn Íslands (ÞÍ), Guðmundir Pétursson sýslumaður.., Hið danska kansellí 1928-9 K-KA 

70-15. 
59 Ólafur Sæmundsson, ,,Bréfakafli úr Vopnafirði”, Dagur, 10/1923, Ritstjóri: Jón Þorbergsson, bls. 

35-36, hér bls. 36. 

Jörðum Refsstaðarkirkju var skipt niður á milli fátækustu kirkna á Austurlandi þegar 

hún var lögð niður. 60 

Engar aðrar heimildir hafa fundist við gerð þessarar ritgerðar um eignir kirkjunnar 

á Refsstað.  

Eftir sameiningu sókna var Refsstaður talin jarðeign Hofskirkju þangað til árið 

1910, þegar Björn Pálsson (f. 1854 d. 1944) bóndi og gullsmiður keypti jörðina.61 

 

3.2 Hofskirkja 

Prestsetrið á Hofi hefur skipað stóran sess í sögu Vopnafjarðar frá upphafi, bæði sem 

stórbýli og höfðingjasetur. Talið er að kirkja hafi fyrst verið byggð á Hofi fljótlega 

eftir kristnitöku. Þar var höfuðstaður Hofverja. Hofverjar var ætt sem fór með annað 

tveggja Goðorða í Vopnafirði á 10. öld. Á Hofi bjó einnig eini prestvígði höfðinginn í 

Vopnafirði á 12. öld, Finnur Hallsson (f. um 1140 d. óþekkt). 62 

Eftir því sem fram kemur í Prestatali og prófasta var á Hofi kirkja helguð öllum 

heilögum í kaþólskum sið.63 Þar var torfkirkja frá miðöldum og stóð hún á sama stað 

og kirkjan stendur enn í dag, innan kirkjugarðs.64 65 

 

Kirkjan sem nú stendur á Hofi var byggð á árunum 1900-1901 og var vígð 19. 

desember 1901. Byggingin var hönnuð af Björgólfi Brynjólfssyni (f. 1855 d. 1920) 

smiði, frá Skjöldólfsstöðum í Breiðdal.66 

Fyrir visitasíu biskups Íslands í Hofsprestakall árið 1999 rituðu sóknarprestur, sr. 

Sigfús J. Árnason (f. 1938) og formaður sóknarnefndar Haraldur Jónsson (f. 1955) 

nákvæma lýsingu á kirkjunni og eignum hennar.  

                                                
60 Ingvar Sigurðsson, ,,Hvergi er betra en í Borgarfirði”, Tíminn, 40. tbl, nóvember 1963, bls. 940-944, 

hér bls. 944. 
61 Sigurjón Friðriksson, Sveitir og jarðir í Múlaþingi, bls. 161. 
62 Hjörleifur Guttormsson, ,,Vopnafjörður”, bls. 61-62. 
63 Sveinn Níelsson, Prestatal og prófasta, bls. 4. 
64 Hjörleifur Guttormsson, ,,Vopnafjörður”, bls. 64. 
65 Samkvæmt bókinni Sveitir og jarðir í Múlaþingi var kirkjan sem stóð á Hofi fram til aldamóta 1900 

um 160-170 m². 
66 Eign sóknarnefndar Hofskirkju: Greinargerð sóknarprests og sóknarnefndar  Hofskirkju, 1999. 

Kirkjuskipið er 79,9 m² og er forkirkja hennar 7,6 m². Kirkjan er því um helmingi 

minni en kirkjan sem fyrir var, enda sóknin mun minni á þessum tíma en var áður.67  

Í kirkjunni er bogahvelfing sem er máluð gylltum stjörnum. Loft liggur á tveimur 

trébitum, hvor með tveimur marmaramáluðum súlum undir. Bogadreginn pallur er 

undir altarinu, grátur með pílárum og knébeður eru umhverfis pallinn. Yfir altari er 

altaristafla. Á miðjum kórgafli, á bakvið altarið, er gamall reykháfur, hlaðinn 

múrsteini en marmaramálaður þar sem altaristafla fer ekki fyrir hann. Predikunarstóll 

er fremst í kórnum undir suðurhlið.68 

Altaristaflan er danskt olíumálverk frá 1860 sem sýnir upprisu Krists. Í greinargerð 

sóknarprests og sóknarnefndar kemur fram að því hafi verið haldið ranglega fram að 

danskur málari, Anker Lund (f. 1840 d.1922), hafi málað töfluna. Ekki kemur þó fram 

hver hinn rétti listamaður er. Ríkarður Jónsson (f. 1888 d. 1977) skar út númeratöflu 

kirkjunnar. Í kirkjunni eru einnig til tvær númeratöflur sem eru frá því fyrir 1813 sem 

eru ekki í notkun. Í kirkjunni eru tveir skírnarfontar, annar danskur en hinn skorinn út 

af Halldóri Sigurðssyni (f. 1923) á Miðhúsum. Sá danski er eldri og ekki í notkun. 

Eftir Halldór eru einnig kertastjakar í eigu kirkjunnar. Kaleikur og patína úr silfri voru 

gjafir erfinga sr. Guttorms Þorsteinssonar fyrrum prests á Hofi. Í kirkjunni var lengst 

af orgelharmoníum sem var smíðað í Þýskalandi. Nú hefur það vikið fyrir 

rafmagnsorgeli með tölvugerðri eftirlíkingu af pípuorgeli 69  Fyrir 50 ára afmæli 

kirkjunnar gaf Kvenfélag Vopnafjarðar kirkjunni vandaðan ofinn dregil á 

kirkjugólfið.70 

Í skýrslu biskups frá 1999 um visitasíu hans í Hofskirkju sama ár kemur fram að 

kirkjan hafi verið í mjög góðu ásigkomulagi.71 Miklar viðgerðir voru gerðar á 

kirkjunni fyrir aldarafmæli hennar 2001 en þá var kirkjan máluð bæði að innan og 

utan, raflagnir endurnýjaðar og trévirki yfirfarið.72  

                                                
67 Sigurjón Friðriksson, Sveitir og jarðir í múlaþingi, bls. 130. 
68 Greinargerð sóknarprests og sóknarnefndar Hofssóknar, 1999. 
69 Sama heimild. 
70 Sama heimild. 
71 Eign Sóknarnefndar Hofskirkju: Skýrsla um biskupsvisitasíu 18. ágúst 1999. 
72 Vigfús Ingvar Ingvarsson, Kirkjur og kirkjugöngur í Múlaprófastsdæmi, bls. 6. 

Samkomuhúsið Staðarholt var reist vestan við bæinn á Hofi 1927 af Kvenfélagi 

Vopnafjarðar, og endurbyggt 1952 en þá á öðrum stað, vestar á túninu.73 Staðarholt er 

enn í notkun og er þar til að mynda gjarnan messukaffi eftir messu á Hofi.   

 

Hofskirkja hefur átt margar jarðir og aðrar eignir í gegnum tíðina. Listinn hér á eftir er 

ekki tæmandi en gefur mynd af því hversu margar jarðir kirkjan hefur átt.  

Hún átti bæði jörðina Fagradal og eyjuna Bjarnarey, Fagradal þar til 1912 og 

Bjarnarey til 1913 þegar Sveinn Jónsson (f. 1851 d.1931) bóndi í Fagradal keypti 

jarðirnar.74 Í Bjarnarey dvaldi Jón lærði Guðmundsson (f. 1574 d. 1658) á árunum 

1632-1635 í felum vegna galdraofsókna. Var það með vitund þáverandi prests á Hofi, 

Jóns Ögmundssonar (f. 1584 d. 1637), sem ásamt bóndanum í Fagradal kom honum 

þangað.75  

Hraunfell var eign Hofskirkju þangað til 1918 og bærinn Viðvík sem nú tilheyrir 

Skeggjastaðasókn var eign Hofskirkju þangað til 1887 þegar hún var með 

ráðgjafabréfi lögð til Skeggjastaðakirkju. Fremri Nýpur var eign Hofskirkju þar til 

jörðin var seld 1915, Skógar þangað til 1918 og Rjúpnafell til 1931. Hólmarnir, 

Skips- og Miðhólmi eru eign Hofskirkju.76 Í hólmunum var æðarvarp sem Hof sinnti. 

Í tíð Sigurðar P. Sívertsen, um aldamótin 1900 var það siður að deila eggjum á milli 

bænda á vorin, og voru hólmarnir vel nýttir. 77 Rauðhólar voru kirkjujörð Refsstaðar 

og síðar Hofs og voru byggðir upp af Hofspresti 1810, en þeir höfðu þá verið í eyði í 

um 300 ár.78 Hofskirkja átti jörðina Mel frá 1858 þangað til hún fór í eyði 1904.79  

Ýmsar fornminjar hafa varðveist frá Hofi. Bæði eru þar fornleifar í túni og minjar 

tengdar kirkjunum. Árið 1807 var stofnuð nefnd sem stóð að varðveislu fornminja í 

Danmörku. Hún beindi erindum sínum einnig til annarra hluta danska ríkisins. Sr. 

Guttormur Þorsteinsson þáverandi prestur á Hofi svaraði erindi nefndarinnar og er 

skilagrein hans sú eina sem varðveist hefur frá Íslandi frá fyrstu starfsárum 

                                                
73 Hjörleifur Guttormsson, ,,Vopnafjörður”, bls. 64. 
74 Sama heimild, bls. 27. 
75 Halldór Stefánsson, ,,Vopnafjörður”, bls. 56. 
76 Sama heimild, bls. 22.  
77 ÞÞ 5253 kvk fædd 1900. 
78 Hjörleifur Guttormsson, ,,Vopnafjörður”, bls. 37. 
79 Sama heimild, bls. 54. 

nefndarinnar.80 Þar greinir hann frá kirkjuhurð sem er talin hafa verið fyrir goðahofi á 

staðnum í fornöld.81 Hurðin sjálf hefur glatast en varðveist hefur járnhringur sem á 

henni var.82 Hurðahringir voru óaðskiljanlegur hluti kirkjuhurða og eiga rætur að 

rekja til fornra hofa samkvæmt munnmælum. 83  Járnhringurinn er varðveittur á 

þjóðminjasafninu, ásamt reykelsiskeri úr Hofskirkju, og legsteini sem er frá miðri 16. 

öld. Í sóknarlýsingu frá 1840 greinir Guttormur einnig frá því að á Hofi megi sjá 

merki um skála sem Bjarni húslandur setti fyrst niður í Krossavík, en Broddi 

bróðursonur hans lét svo flytja að Hofi. 84 

Þegar kirkjugarðurinn var stækkaður árið 2003 var hafin rannsókn á áður óþekktri rúst 

sem lenti innan garðsins. Rannsóknir leiddu í ljós að um sé að ræða hefðbundna 

skálabyggingu frá fyrstu öldum byggða.85  Þjóðsögur segja að á Hofi hafi einnig verið 

altarisklæði sem talið er hafa komið frá álfum.86  

 

3.3 Vopnafjarðarkirkja 

Vopnafjarðarkirkja var byggð á árunum 1902 til 1903 og vígð 3. maí 1903. Hönnuður 

hennar er sá sami og að Hofskirkju, Björgólfur Brynjólfsson frá Skjöldólfsstöðum í 

Breiðdal. Danska verslunarfyrirtækið Örum og Wulf lagði til lóðina undir kirkjuna. 87 

Kirkjan er úr timbri og stendur á steyptum grunni.88 Hvelfing hennar er blá, með 

gylltum stjörnum. Söngloft er þvert yfir kirkjuskipið og stendur það á sex súlum. 

Gólfið í kórnum er upphækkað og á því er altarispallur með renndum grátum. 

Knébeður eru í kringum pallinn. Predikunarstóll stendur innst vinstra megin í 

framkirkjunni og er skírnarfonturinn gegnt honum. Upphaflega var í kirkjunni ofn 

gegnt predikunarstólnum og lá pípa úr honum upp í reykháf úr múrsteini. Ofninn 

                                                
80 Hjörleifur Guttormsson, ,,Vopnafjörður”, bls. 64. 
81 Guttormur Þorsteinsson, ,,Hofssókn 1840”, bls. 55. 
82 Hjörleifur Guttormsson, ,,Vopnafjörður”, bls. 65-66. 
83 Hjalti Hugason, ,,Kristnir trúarhættir: Umgjörð opinberrar Guðsdýrkunnar”, Íslenskt trúarlíf, 

Ritnefnd: Haraldur Ólafsson, Jón Hnefill Aðalsteinsson og Þór Magnússon, Reykjavík: Bókaútgáfan 

Þjóðsaga og höfundar, 1988, bls. 82- 330, hér bls. 116. 
84 Guttormur Þorsteinsson, ,,Hofssókn 1840”, bls. 55. 
85 Hjörleifur Guttormsson, ,,Vopnafjörður”, bls. 65-66. 
86 P.E. Kristian Kålund, Íslenzkir sögustaðir, Reykjavík: Örn og Örlygur, bls 3. 
87 Hjörleifur Guttormsson, ,,Vopnafjörður” bls. 77. 
88 Greinargerð sóknarprests og sóknarnefndar Vopnafjarðarsóknar, 1995. 

hefur verið aflagður og er kirkjan nú hituð með rafblásurum. Á gólfi er dregill sem 

nær frá kórþrepi að dyrum að forkirkju. Kirkjan er talin taka 250 manns í sæti. 89 

Fyrir aldarafmæli kirkjunnar 2003 var Snorri S. Guðvarðsson (f. 1953) 

málarameistari á Akureyri fenginn til að mála kirkjuna að innan. Hann hefur sérhæft 

sig í eldri aðferðum við kirkjuskreytingar og öðrum endurgerðum málaðra bygginga. 

Þá voru ýmsar aðrar lagfæringar gerðar á kirkjunni. 90 

Ýmsar gjafir hafa kirkjunni borist frá sóknarbörnum hennar. Má þá nefna 

silfurkertastjaka á útskornum fæti eftir Ríkarð Jónsson (f. 1888 d. 1977) sem var gjöf 

frá kvenfélaginu. Skírnarfonturinn, skírnarskálin og undirstaða hennar voru allt 

minningargjafir.91 Í kirkjunni er altaristafla máluð af Jóhannesi Kjarval (f. 1885 d. 

1972) 1916, og ber heitið Frelsarinn talar til fólksins. Kjarval dvaldi um tíma á 

Vopnafirði og málaði þá nokkrar myndir og meðal annars altaristöfluna. Það voru þó 

ekki allir hrifnir af töflunni og á Jón Helgason (f. 1866 d. 1942) biskup að hafa haft 

orð á því þegar hann heimsótti kirkjuna að fólkið á myndinni væri eins og púkar í 

helvíti. Því á þó að hafa fylgt að honum hafa virst fólkið hlusta vel á Krist þrátt fyrir 

það.92  

Ljósin í kirkjunni voru upphaflega olíuljós sem fengin voru úr dómkirkjunni í 

Reykjavík 1910 þegar gasljós komu þangað. Þeim var skipt úr fyrir rafmagnsljós 

1953. Upphaflega var í kirkjunni stórt amerískt harmonium hljóðfæri sem var keypt 

1903. Árið 1992 var þýskt ellefu radda pípuorgel keypt, sem áður var í Bústaðakirkju. 

Þýskur orgelsmiður, Heinz Hoffman, setti orgelið upp og var það vígt í nóvember 

1992. 93 

Tignarlegt hlið er við kirkjuna, smíðað af Vilhjálmi Árnasyni járnsmiði. Á hliðinu 

er bogi sem á standa þessi orð, ætluð þeim sem hliðið sjá eða um það ganga: ,,Guð 

blessi þig”. 94  

Safnaðarheimili er við kirkjuna, hannað af Hjörleifi Stefánssyni (f. 1947) arkitekt, 

vígt af víglusbiskupi og tekið í notkun 7. maí 1995. Í byggingu safnaðarheimilisins 

                                                
89 Greinargerð sóknarprests og sóknarnefndar Vopnafjarðarsóknar 12. ágúst 1995. 
90 Vigfús Ingvar Ingvarsson, kirkjur og kirkjugöngur í Múlaprófastsdæmi, bls. 8. 
91 Greinargerð sóknarprests og sóknarnefndar Vopnafjarðarsóknar. 
92 Hjörleifur Guttormsson, ,,Vopnafjörður”, bls. 77.  
93 Greinargerð sóknarprests og sóknarnefndar Vopnafjarðarsóknar. 
94 Sama heimild. 

eru skrifstofur sóknarprests og organista, eldhús, samkomusalur, salerni, 

fundarherbergi og geymsla.95 

Báðar kirkjurnar, Vopnafjarðar- og Hofskirkja er nú friðaðar. 

 

3.4 Hálfkirkjur og bænhús í Vopnafirði 

Fyrr á öldum voru kirkjur flokkaðar bæði eftir eignarhaldi þeirra og eftir því hvaða 

athafnir máttu fara fram í þeim. Hér á landi hefur heitið kirkja verið notað um allar 

tegundir guðshúsa, allt frá guðshúsum með takmörkuð réttindi, sem þjónuðu aðeins 

einu heimili, til sóknarkirkju með full réttindi. Sumar sóknarkirkjur voru alkirkjur, 

aðrar hálfkirkjur eða jafnvel þriðjungs- eða fjórðungskirkjur. Í alkirkjum átti að messa 

hvern helgan dag, í hálfkirkjum annan hvern helgan dag, í þriðjungskirkju þriðja 

hvern og í fjórðungskirkjum fjórðahvern helgan dag. Alkirkjur höfðu eigin prest, og 

hálf- þriðjungs- og fjórðungskirkjur heyrðu síðan undir alkirkjur og voru kallaðar 

útkirkjur eða annexíur. Þróunin varð sú að alkirkjum fækkaði og urðu margar þeirra 

að hálfkirkjum eða kirkjum sem höfðu minni tíðarskyldu. Stig af stigi minnkuðu 

réttindi sumra kirkna, frá kirkju með full sóknarréttindi til bænhúss sem einungis var 

notað til helgihalds fyrir eitt heimili. Bænhúsin voru einkum ætluð til messusöngs á 

smærri hátíðum en ekki á helgum dögum. 96 

Fyrr á öldum voru þrjár hálfkirkjur og sex bænhús í Vopnafirði. Hálfkirkjur voru á 

Bustarfelli og í Krossavík í Hofsárdal og í Fagradal ,,út til dala”.97 Bænhús voru á 

Torfastöðum í Vesturárdal og í Böðvarsdal ,,út til dala” sem bæði lögðust af á 

18.öld98. Bænhús voru einnig á Ljótsstöðum og Búastöðum í Vesturárdal og á 

Þorbrandsstöðum í Hofsárdal.99 Í prestatali og prófasta stendur einnig að tvö önnur 

bænhús hafi legið til Refsstaðarsóknar, en ekki er greint frá því hvar þau voru.100 

Talið er að bænhús eða hálfkirkja hafi einnig verið á Skor í Hofsárdal, en þar hafa 

                                                
95 Greinargerð sóknarprests og sóknarnefndar Vopnafjarðarkirkju 1995. 
96 Hjalti Hugason, ,,Kristnir trúarhættir: Umgjörð opinberrar Guðsdýrkunar”, bls. 85-87. 
97 Sveinn Níelsson, Prestatal- og prófasta, bls. 3 (neðanmálsgrein nr. 2). 
98 Guttormur Þorsteinsson, ,,Hofssókn 1840”, bls. 53 
99 Sveinn Níelsson, Prestatal og prófasta, bls. 4 (neðalmálsgrein nr. 2). 
100 Sama heimild , bls. 3 (neðanmálsgrein nr. 2). 

fundist mannabein. Skor er í dag eyðibýli en bærinn var innarlega í Hofsárdal, á því 

svæði sem kallað er Fossdalur. 101 

Hálfkirkjan á Bustarfelli var helguð Pétri postula. Björn Pétursson (f. 1662 og d. 

1744) sýslumaður lét byggja kirkjuna þegar hann bjó þar. Hún var byggð um 

aldamótin 1700. Kirkjan stóð í kirkjulág innan við bæinn á Bustarfelli. Stóð hún til 

1765, en þá brann hún ásamt bæjarhúsunum og var ekki endurreist.102  

Ekki fundust aðrar heimildir um hálfkirkjurnar í Krossavík og í Fagradal við gerð 

þessarar ritgerðar. 

Í Hofsárdal voru því fyrr á öldum þrjár hálfkirkjur eða bænhús sem tilheyrðu 

Hofssókn, og fimm kirkjur eða bænhús sem tilheyrðu Refsstaðarsókn. Í Vesturárdal 

voru þrjú bænhús. Hvorki virðist aftur á móti hafa verið bænhús né kirkja í Selárdal 

eða á Strönd. Ástæðan er líklega sú að hvorki Selárdalur né Strönd voru í byggð fyrr 

en á 18. öld þegar farið var að búa á Hróaldsstöðum í Selárdal. Aðrir bæir byggðust 

upp á 19. öld inn eftir öllum Selárdal en þeir lögðust fljótt af aftur og í dag er þar 

aðeins einn bær í byggð, Hróaldsstaðir, sem reyndar er tvíbýli. Strönd var einnig 

komin í byggð á 19. öld. 103  

                                                
101 Hjörleifur Guttormsson, ,,Vopnafjörður”, bls. 58. 
102 Sigurjón Friðriksson, Sveitir og jarðir í múlaþingi, bls. 133. 
103 Sama heimild, bls. 71 

4. Prestatal 
Í staðbundinni kirkjusögu eins og þessari skiptir máli að kanna hverjir þjónuðu í 

kirkjunum. Í þessum kafla er listi yfir þá presta sem hafa þjónað í Refsstaðar- og 

Hofssókn. 104 

 

4.1 Prestar við Refsstaðarkirkju 

Prestar við Refsstaðarkirkju frá aldamótunum 1700 og þar til sóknin var sameinuð 

Hofssókn í lok 18. aldar voru alls fimm.  

Ólafur Sigfússon (f. um 1633 d.1730) fékk kallið 1679. Ólafur var prestur á 

Skriðuklaustri í Fljótsdal áður en hann kom að Refsstað 17. sept. 1679. Hann sagði af 

sér prestskap 1728. 105 

Jón Ólafsson (f. um 1702 d. 1762) sonur Ólafs fékk kallið 1729 en hann hafði fengið 

vígslu 1723 og verið aðstoðarprestur föður síns í sex ár. Jón flosnaði upp á Refsstað 

1751 og fékk Sandfell 1752. 106 

Þórður Högnason (f. 1731 d. 1791) fékk kallið 1755 en þá kom hann frá Kirkjubæ í 

Hróarstungu. Hann var prestur á Refsstað frá 1755 til 1766 en þá fór hann að Ási í 

Fellum. 107 

Guðmundur Eiríksson (f. um 1708-20 d. 1781) fékk kallið 1733. Hann kom frá 

Hofteigi í Jökuldal og var prestur á Hofi þar til hann sagði því lausu 1757. Hann fékk 

Refsstað 1766 og var þar til 1775 þegar hann eftirlét syni sínum Sigfúsi prestakallið 

og hætti sjálfur prestskap. 108  

Sigfús sonur Guðmundar (f. 1747 d. 1810) fékk kallið 1775. Hann hafði þá verið 

aðstoðarprestur föður síns frá 1772 er hann fékk vígslu. Sigfús missti í harðindum 

1783-84 mest allan fénað sinn og var hann eins og ég hef áður sagt frá látinn fara 

1786. Fór hann þá að Hjaltastað í Útmannasveit.109 

                                                
104 Í viðauka 2 á bls. 37-38 er einnig listi yfir þá organista sem hafa þjónað í Hofs- og 

Vopnafjarðarkirkju frá 1900. 
105 Páll Eggert Ólason, Íslenzkar æviskrár frá landnámstímum til ársloka 1940, Reykjavík: Hið 

Íslenska Bókmenntafélag, IV. bindi, 1948-1976, bls. 78. 
106 Sama heimild, III bindi, bls. 237. 
107 Sveinn Níelsson, Prestatal og prófasta, bls. 3. 
108 Páll Eggert Ólafsson, Íslenskar æviskrár, II bindi, bls. 140. 
109 Sama heimild, IV. bindi, bls. 192-193. 

3.2 Prestar við Hofs- og síðar Vopnafjarðarkirkju 

Ólafur Gíslason (f. um 1646 d. 1714) fékk kallið 1674. Hann kom frá Skálholti en þar 

hafði hann verið prestur síðan hann fékk vígslu 1672. Brynjólfur biskup tók hann að 

sér sjö ára gamlan og hafði hann verið í Skálholti síðan. Hann lét af prestskap þegar 

hann fór frá Hofi 1712 og flutti að Syðri-Vík í Vopnafirði þar sem hann lést 1714. 110 

Þorvaldur Stefánsson (f. 1666 d. 1749) fékk kallið 1712. Hann þjónaði áður á Eiðum í 

12 ár, frá 1700. Hann þjónaði á Hofi til 1730, en ekki fundust upplýsingar um það 

hvert hann fór þá.111  

Pétur Eiríksson Arnsted (f. 1702 d. 1738) fékk kallið 1730 en hafði þá verið 

aðstoðarprestur sr. Þorvaldar í eitt ár. Hann þjónaði til æviloka 1738. 112 

Guðmundur Eiríksson (f. um 1708-20 d. 1781) fékk kallið 1738. Guðmundur kom frá 

Hofteigi í Jökuldal þar sem hann hafði verið prestur frá 1733. Hann sagði 

Hofsprestakalli lausu 1757 með því skilyrði að tengdasonur hans, Skafti Árnason 

fengi Hof, sem og varð. Guðmundur fluttist þá að hjáleigu frá Hofi og bjó þar þangað 

til hann fékk Refsstað 1766. Hann þjónaði á Refsstað til 1775 og þá fluttist hann aftur 

að Hofi og lést þar 1781. 113  

Skafti Árnason  (f. 1720 d. 1782) fyrrnefndur tók kallinu 1757. Kom hann frá 

Sauðanesi á Langanesi þar sem hann hafði verið aðstoðarprestur föður síns, Árna 

Skaftasonar frá 1750 síðan hann fékk vígslu.  Skafti þjónaði á Hofi til æviloka 

1782.114 

Árni Þorsteinsson (f. 1754 d. 1829) fékk kallið 1782 en þá hafði hann verið 

aðstoðarprestur sr. Skafta frá 1781. Hann þjónaði á Hofi til 1791 en þá gerðist hann 

prestur á Kirkjubæ í Hróarstungu.115 

Einar Stefánsson (f. 1735 d. 1812) fékk kallið 1792. Hann kom frá Hallormsstað í 

Skógum þar sem hann hafði verið frá 1766, í 24 ár. Hann þjónaði á Hofi þar til hann 

sagði af sér prestskap 1805.116  

                                                
110 Páll Eggert Ólafsson, Íslenskar æviskrár, IV. bindi, bls. 43-44. 
111 Sveinn Níelsson, Prestatal og prófasta, bls. 4. 
112 Páll Eggert Ólafsson, Íslenskar æviskrár IV. bindi, bls. 154-155. 
113 Sama heimild, II. bindi, bls. 140. 
114 Sama heimild, IV. bindi, bls. 284. 
115 Sama heimild, I. bindi, bls. 77-78. 

Guttormur Þorsteinsson (f. 1774 d. 1848) fékk kallið 1805 en þá hafði hann verið 

aðstoðarprestur hans í átta ár, frá 1797. Hann þjónaði á Hofi þar til hann lést 1848. 

Guttormur varð alblindur 1841 og hafði þá haft aðstoðarprest í þrjú ár.117 Í bókinni 

Sveitir og jarðir í Múlaþingi er hann sagður ,,búmaður mikill og auðmaður, bæði af 

eigin afla og erfðum”.118 Sonur Guttorms, Árni, var aðstoðarprestur hans frá 1838 til 

1839 en þá lést hann. Hann hafði þá fengið veitingu fyrir Skeggjastöðum en komst 

aldrei þangað. 119 

Halldór Jónsson fékk kallið 1849  (f. 1810 d. 1881). Hann þjónaði til dauðadags 

árið 1881. 120  Halldór var stjórnmálamaður mikill og var í þjóðfylkingu Jóns 

Sigurðssonar og konungkjörinn þingmaður. Hann varð seinna forseti alþingis. Í 

bókinni Merkir Íslendingar er fjallað um Halldór sem ,,einhvern hinn kristilegasta og 

fullkomnasta prest frá þeim tímum”, þ.e. 19. aldar.121 Í bókinni er því lýst hversu 

mikið Halldór var elskaður af Vopnfirðingum. Í tíð Halldórs var Hofskirkja byggð og 

kirkjugarðurinn gerður við hana. Halldór hafði með sér son sinn Jón sem 

aðstoðarprest seinustu ár ævi sinnar.122 

Jón Jónsson (f. 1830 d. 1898) fékk kallið 1881. Hann var prestur í 

Mosfellsprestakalli frá 1858 þangað til honum var veitt Hof í nóvember 1881. Jón  

þjónaði á Hofi þar til hann lést 1898.123  

Sigurður P. Sívertsen (f. 1868 d. 1938) fékk kallið 1898 en þá kom hann frá 

Útskálum. Sigurður þjónaði til 1911 en flutti þá til Reykjavíkur þar sem hann fékk 

stöðu dósents við Háskóla Íslands.124 Sigurður varð síðar prófessor við Háskóla 

Íslands og enn seinna víglusbiskup í Skálholti.125 Um tíma sinn á Vopnafirði sagði 

Sigurður í æviágripi sínu að hann hafi tengst söfnuði sínum sterkum böndum og að 

                                                                                                                                      
116 Páll Eggert Ólafsson, Íslenskar æviskrár, I. bindi, bls. 384. 
117 Sama heimild, II. bindi, bls. 226. 
118 Sigurjón Friðriksson, Sveitir og jarðir í múlaþingi, bls. 127. 
119 Sveinn Níelsson, Prestatal og prófasta, bls. 5. 
120 Einar Jónsson, ,,Halldór Jónsson”, Merkir Íslendingar, Þorkell Jóhannesson, Reykjavík: 

Bókfellsútgáfan, 1947, bls 128. 
121 Sama heimild, bls 97. 
122 Sama heimild, bls. 97. 
123 Páll Eggert Ólafsson, Íslenskar æviskrár, III. Bindi, bls. 204. 
124 Sama heimild, IV bindi bls. 266. 
125 Sama hemild, bls 324. 

hann saknaði margra manna þaðan.126 Sigurður P. Sívertsen var prestur á staðnum 

þegar kirkjur voru reistar, bæði á Hofi og á Vopnafirði. 127 

Einar Jónsson (f. 1853 d. 1931) fékk kallið 1912. Hann kom að Hofi frá Desjamýri. 

Einar þjónaði á Hofi frá 1912 þar til hann lét af prestskap 1929. 128  

Jakob Einarsson (f. 1891 d. 1977), sonur Einars var vígður og settur sóknarprestur 

á Hofi 1929 en hann hafði þá verið aðstoðarprestur föður síns frá 1917, í 12 ár. Jakob 

þjónaði á Hofi þar til hann hætti prestskap 1959.129 Það var í tíð Jakobs sem gamli 

bærinn á Hofi brann í desember 1933. Heimilsfólk vaknaði þá upp um nótt við það að 

húsið var alelda. Enginn slasaðist í brunanum, og er ekki vitað hvað olli honum. Með 

bænum brunnu mörg gögn, visitasíubækur, embættisbækur og aðrar heimildir um 

kirkjuna á Hofi. Nýr bær var byggður á Hofi ári seinna, suðaustur frá gamla bænum 

eftir teikningu Guðjóns Samúelssonar (f. 1887 d. 1950) húsameistara ríkisins.130  

Í tæpt eitt ár frá september 1959 þar til í júlí 1960 var prestlaust á Hofi og þjónaði 

þá sr. Sigmar Torfason (f. 1918 d. 1997) sem þá var prestur á Skeggjastöðum í 

Bakkafirði.131 

Oddur Thorarensen (f. 1932 d. 2004) fékk vígslu og sóknarprestsstöðu á Hofi 

1960. Hann þjónaði á Hofi frá 1960 til 1963 en þá gerðist hann prestur á Hofsósi. 132 

Frá 1963-1965 var aftur prestlaust á Hofi, en þá þjónaði fyrrnefndur sr. Sigmar 

Torfason á Skeggjastöðum. 133 

Rögnvaldur Finnbogason fékk kallið 1965 (f. 1927 d. 1995). Hann þjónaði á Hofi 

til 1968 en þá hélt hann til Seyðisfjarðar. 134 

                                                
126 Sigurður P. Sívertsen, ,,Æviágrip Sig. P. Sívertsens, Prestfélagsritið, Sigurður P. Sívertsen ritstýrði, 

Reykjavík: Prentstofnun Herbertsprents, 1931, bls. 83. 
127 Hjörleifur Guttormsson, ,,Vopnafjörður”, bls. 64. 
128 Páll Eggert Ólafsson, Íslenskar æviskrár, I. Bindi, bls. 370. 
129 Gunnlaugur Haraldsson, Guðfræðingatal 1847-2002 II, Reykjavík: Prestafélag Íslands, 2002, bls 

493. 
130 Þjóðskjalasafn Íslands (ÞÍ), Bruni á Hofi í Vopnafirði, Stjórnarráð Íslands, I. Skrifstofa 0000-10 B-

B 446-7 
131 Björn Magnússon, Prestatal og prófasta ásamt biskupatali 1950-1977, Reykjavík: Hið Íslenska 

bókmenntafélag, 1978, bls. 11. 
132 Sama heimild bls. 11. 
133 Fundargerðarbók Vopnafjarðarsóknar 1908-1999. 
134 Björn Magnússon, Prestatal og prófasta ásamt biskupatali, bls. 11. 

Frá 1968-1972 var aftur prestlaust og þjónaði þá aftur sr. Sigmar á 

Skeggjastöðum.135  

Haukur Ágústsson (f. 1937) fékk kallið 1972. Hann lauk embættisprófi frá Háskóla 

Íslands 1968 og námi í uppeldis og menntunarfræði 1970. Hann tók einnig 

kennarapróf frá tónmenntakennaradeild Tónlistarskóla Reykjavíkur 1977. Sr. Sigmar 

á Skeggjastöðum þjónaði á Hofi í tæpt ár 1976-1977 á meðan Haukur var í námi. 

Haukur þjónaði til 1980 en þá fékk hann lausn frá embætti og gerðist skólastjóri 

alþýðuskólans á Eiðum. 136  

Sigfús J. Árnason (f. 1938) fékk kallið 1980 en hafði hann þá verið prestur á 

Sauðárkróki frá 1973. Hann þjónaði til 2004, að undanskildu einu ári, 1990-1991, 

þegar hann fór til Þýskalands og stundaði nám í kirkjulistarsögu og hagnýtri guðfræði 

við Johannes-Gutenberg Universitåt. Þá þjónaði Sr. Gunnar Sigurjónsson (f. 1960) 

sem þá var prestur á Skeggjastöðum.137 Sigfús hætti prestskap þegar hann fór frá Hofi 

2004.  

Ingimar Ingimarsson, (f. 1929  d. 2011)138  kom frá Þórshöfn og þjónaði í eitt ár 

2004 – 2005. 

Stefán Már Gunnlaugsson (f. 1973) fékk kallið 2005. Stefán var vígður til þjónustu 

á Hofi.139 Stefán hefur vakið upp barna og unglingastarf í Vopnafjarðarkirkju, sem 

hafði ekki verið starfandi lengi. Í tíð sr. Hauks Ágústssonar og sr. Sigfúsar J. 

Árnasonar á seinni hluta 20. aldar var barnastarf í kirkjunni en ekki í líkingu við það 

sem er nú. Langstærstur hluti ef ekki allir unglingar á Vopnafirði sækja æskulýðsstarf 

í kirkjunni. 

 

4.3 Ályktanir af prestatali 

Eins og sjá má af því sem hér hefur verið sagt dó enginn þeirra presta sem þjónuðu á 

Refsstað frá 1700 í embætti. Tveir sögðu sig lausa vegna aldurs, en þeir höfðu þá 

báðir haft hjá sér aðstoðarprest seinustu árin. Hinir þrír prestarnir sem þjónuðu á 

Refsstað á 18. öld flosnuðu allir þaðan upp. Er fátækt prestakallsins og erfiðar 

                                                
135 Sigurjón Friðriksson,  Sveitir og jarðir í múlaþingi, bls. 128. 
136 Gunnlaugur Haraldsson, Guðfræðingatal 1847-2002, bls. 443. 
137 Sama heimild, bls. 738. 
138 Sama heimild,, bls. 477. 
139 Sama heimild, bls. 808 

aðstæður fyrir búskap líklegasta ástæða þess að þeir fóru þaðan. Tekjumat þeirra 

prestakalla sem þeir fóru að frá Refsstað sýnir þó að þeir fengu þá ekki feitara 

brauð.140 

Á 18. öld var meðal þjónustutími presta á Hofi 14 ár. Af þeim sjö prestum sem 

þjónuðu á öldinni fóru tveir annað, sr. Árni Þorsteinsson fór að Kirkjubæ sem var 

álíka feitt brauð og Hof, og sr. Guðmundur Eiríksson fór að Refsstað sem var mun 

rýrara. Hann fór þó með því skilyrði að tengdasonur hans fengi Hof í staðinn fyrir 

hann. Má því segja að hann hafi farið til þess að koma honum og þar með dóttur sinni 

í betri aðstæður en þau voru í. Tveir prestanna sjö sem þjónuðu á Hofi á 18. öld dóu í 

embætti og þrír sögðu sig lausa frá prestskap vegna aldurs.  

Framar í þessari ritgerð hefur verið fjallað um þá fólksfjölgun og velgengni sem 

einkenndi Vopnafjörð á 19. öld. Það kemur því ekki á óvart að af þeim prestum sem 

þjónuðu á Hofi á þeim tíma flutti enginn sig annað, enda var Hof talið með bestu 

brauðum landsins um miðja 19.öld.  Meðal þjónustutími presta á Hofi á 19. öld var 30 

ár og allir dóu þeir í embætti.  

Meðal þjónustutími presta á 20. öld voru 12 ár en prestlaust var í samtals sjö ár á 

öldinni. Þrír þeirra sjö presta sem þjónuðu á þessum tíma stoppuðu stutt við, eða í þrjú 

ár eða færri og fóru þá annað. Sr. Sigurður P. Sívertsen og sr. Haukur Ágústsson 

hættu báðir og snéru sér að kennslu og þrír þeirra sem þjónuðu á öldinni hættu af 

aldurssökum.  

  

                                                
140 Sveinn Níelsson, Prestatal og prófasta, bls. 3, 41, 11 og 17. 

5. Hvítasunnukirkjan á Vopnafirði 
Um miðja 20. öld barst hvítasunnuhreyfingin til Vopnafjarðar. Árið 1944 var 

Sigurmundur Einarsson (f. 1902 d. 1989) trúboði hreyfingarinnar í einni af 

reglulegum trúboðsferðum um Austurland. Varð Vopnafjörður fljótt fastur 

viðkomustaður hans í þessum ferðum. Á Vopnafirði kynntist hann Ingibjörgu 

Pálsdóttur ljósmóður (f. 1891 d. 1978). Hún frelsaðist og tók skírn í 

Fíladelfíukirkjunni í Reykjavík 2. september 1947 og í kjölfarið varð andleg hræring á 

Vopnafirði. Sigurmundur hélt áfram að heimsækja Vopnafjörð og voru þá samkomur 

haldnar á heimili Ingibjargar, í Ási. Fólki fjölgaði í Vopnafirði sem hafði frelsast og 

fékk inngöngu í söfnuðinn. Sigurmundur hélt áfram að starfa á Vopnafirði á veturna.  

Aðalsteinn Sigurðsson (f. 1925 d. 2010), sonur Ingibjargar frelsaðist í júlí 1952. 

Hann kvæntist Stefaníu Sigurðardóttur (f. 1925 d. 1968) frá Ísafirði 1952 og saman 

héldu þau starfinu uppi ásamt fleiri félögum sínum.141 

Aðalsteinn og tvíburabróðir hans Sveinn (f. 1925 d. 1997) hófu framkvæmdir við 

byggingu samkomuhúss í júlí 1954. Í húsinu er samkomusalur og aðstaða fyrir 

félagsstarf og á efri hæðinni er íbúð. Samkomur voru fluttar úr stofunni í Ási á neðri 

hæð byggingarinnar um 1960. 1961 var íbúðin á efri hæðinni tilbúin og þá fluttu 

Sigurmundur og kona hans til Vopnafjarðar. Húsið var vígt 20. ágúst 1967. 1985 var 

byggð viðbygging við safnaðarheimilið, og bílskúr og 2 aukaherbergi við íbúðina á 

efri hæðinni. Húsið var að mestu byggt í sjálfboðavinnu. 

Ýmsir hafa komið að starfinu í Hvítasunnukirkjunni. Hjónin Snorri Óskarsson (f. 

1952) og Hrefna Brynja Gísladóttir (f. 1952) tóku við starfinu 1973 og störfuðu í tvö 

ár.  

Helgi Jósefsson (f. 1947 d. 2005) og Arnbjörg Pálsdóttir (f. 1951) þáverandi kona 

hans fluttu til Vopnafjarðar 1974 og önnuðust starfið í 15 ár.  

Árið 1994 fluttu Carina Brengesjö (f. 1963) og Kristinn Óskarsson (f. 1958) til 

Vopnafjarðar og önnuðust starfið í tvö ár. Lilja Óskarsdóttir og hjónin Gísli 

Sigmarsson (f.1971) og Hrund Snorradóttir (f.1975), dóttir Snorra Óskarssonar og 

Hrefnu Brynju Gísladóttur tóku við starfinu í febrúar 2000 og störfuðu í fimm ár.142 

Hvítasunnusöfnuðurinn á Vopnafirði er ekki sjálfstæður söfnuður heldur heyrir hann 

                                                
141 Daníel Jónasson, Saga hvítasunnukirkjunnar: Vopnafjörður, Hvítasunnukirkjan á Íslandi, 2005. Sótt 

þann 22. apríl af: http://www.hvitasunnukirkjan.is/page/33021/ 
142 Sama heimild. 

undir söfnuðinn á Akureyri. Árið 2014 voru 18 manns 16 ára og eldri skráðir í 

söfnuðinn á Vopnafirði. Þeim hafði þá fækkað á síðastliðnum árum. 143 

 

 

  

                                                
143 Munnleg heimild: Ásdís Jóhannsdóttir, viðtal tekið 7. maí 2015. 

Niðurstöður 
Rannsóknarspurningarnar sem gengið er útfrá í þessari ritgerð eru: Hvernig var 

prestakalla- og sóknarskipan háttað í Vopnafirði á fyrri öldum og hvernig hefur hún 

þróast til dagsins í dag? Hverjar voru ástæður þess að sóknaskipan breyttist? Hefur 

hún breyst í samræmi við breyttan íbúafjölda í sveit og þorpi og hvar hafa verið 

kirkjur í Vopnafirði og hverjir þjónuðu þeim? Eru aðrar kirkjudeildir en þjóðkirkjan 

starfandi í Vopnafirði? 

Á seinustu tveimur öldum hafa orðið miklar breytingar á sóknarskipan og 

kirkjumálum í Vopnafirði. Á 18. öld og fyrr voru þar tvö prestaköll og ein sókn og ein 

sóknarkirkja í hvoru kalli. Hofskirkja í Hofssókn og Refsstaðarkirkja í 

Refsstaðarsókn. Bænhús og hálfkirkjur voru víða á 18. öld og fyrr. Í Hofsárdal voru 

ásamt Hofskirkju og Refsstaðarkirkju á öldum áður átta bænhús eða hálfkirkjur víða 

um dalinn. Í Vesturárdal voru þrjú bænhús eða hálfkirkjur víða um dalinn. Ekkert 

bænhús né hálfkirkja hefur verið skráð í Selárdal. Ástæðan er líklega sú að byggð í 

Selárdal var ekki mikil fyrr en um miðja 19. öld. Um miðja 18. öld var þar aðeins einn 

bær, Hróaldsstaðir, sem er hliðstætt því sem er í dag. Um miðja 19. öld byggðust 

margir bæir inn eftir öllum Selárdal en þeir lögðust fljótt af aftur.  

Árið 1786 missti Refsstaðarsókn prest sinn vegna fátæktar sóknarinnar og var 

sókninni þjónað af Hofspresti þangað til 1812 þegar prestaköllin voru formlega 

sameinuð.  

Í hér um bil öld þar á eftir var aðeins ein sókn í Hofsprestakalli, Hofssókn. 

Vopnafjarðarsókn varð svo til þegar kaupstaður hafði tekið að myndast í Vopnafirði 

og Vopnafjarðarkirkja var vígð 1903. Tilheyrði þá ytri hluti sveitarinnar í Vopnafirði 

Vopnafjarðarsókn en sá innri Hofssókn. Árið 1973 var því skipulagi breytt af fjárhags 

ástæðum og tilheyrir nú öll sveitin, að Leiðarhöfn undanskilinni, Hofssókn. 

Kauptúnið Vopnafjörður og Leiðarhöfn tilheyra Vopnafjarðarsókn.  

Þessar breytingar voru allar háðar tekjum kirkjunnar og íbúafjölgun eða fækkun. 

Refsstaðarsókn var lögð niður vegna fátæktar sóknarinnar. Vopnafjarðarsókn varð 

hinsvegar til vegna aukins íbúafjölda í kauptúninu. Þær breytingar sem gerðar voru 

1973 voru gerðar vegna þess að þá hafði fólki í kauptúninu fjölgað á kostnað 

sveitarinnar og Hofssókn var farin að standa verr fjárhagslega.  

Í rannsókn minni um presta í Vopnafirði má sjá hversu mikið lengur prestar 

stoppuðu við í þjónustu á Hofi á 19. öld, þegar mikið góðæri var í Vopnafirði. 

Almennt var það sjaldgæft að prestar færu frá brauðinu annað, heldur sögðu flestir 

þeirra af sér af aldurssökum eða dóu í embætti á Hofi. Er því hægt að áætla að 

prestum hafi almennt liðið vel á Hofi. Á Refsstað var það algengara að prestar segðu 

af sér og færu annað, enda var það magurra brauð en Hof og þar var í raun hallæri á 

18. öld. 

Um miðja 20. öld kom Hvítasunnuhreyfingin til Vopnafjarðar og í kjölfarið var 

byggð kirkja eða samkomuhús fyrir söfnuðinn sem stækkaði ört á Vopnafirði. 

Samkomur voru oft fjölmennar og var barnastarf þar mjög virkt um tíma. Í dag hefur 

fækkað í söfnuðinum en hann er þó enn virkur og mun vonandi vera um ókomin ár. 

Af þessari samantekt má ljóst vera að kirkjusaga í Vopnafirði er löng og heilmikil 

og er ég viss um að heimamenn og aðrir sem lesa þessa ritgerð eru að læra ýmislegt 

nýtt um heimahéraðið. 

Viðauki 1   

Viðauki 2 
 

Hér á eftir er listi yfir þá organista sem þjónuðu við Hofs- og Vopnafjarðarkirkju. Til 

að byrja með, eftir að Vopnafjarðarkirkja var byggð var sér organisti þar og annar á 

Hofi. Um 1977 voru þessar tvær stöður sameinaðar og einn organisti starfaði þá í 

báðum kirkjum.  

Í svörum við spurningalista 69 sem Þjóðháttadeild Þjóðminjasafns Íslands sendi frá 

sér 1988 kom fram að organistar við Hofskirkju hafi frá aldamótum 1900 verið 

Víglundur Helgason (f. 1884 d. 1930) bóndi á Hauksstöðum  

Helgi Einarsson (f. 1885 d. 1961) bóndi á Þorbrandsstöðum 

Stefán Ásbjarnarson (f. 1910 d. 2005) bóndi á Guðmundarstöðum í smá tíma og  

Ögmundur Pálsson (f. 1928 d. 1988) á Þorbrandsstöðum en hann varð seinna einnig 

organisti við Vopnafjarðarkirkju. 144 

 Í sömu svörum segir að kirkjukórar hafi verið stofnaðir við bæði Hofs- og 

Vopnafjarðarkirkju 1943 og að að því hafi staðið Kjartan Sigurjónsson og Sigurður 

Birkisson þáverandi söngmálastjóri þjóðkirkjunnar. 145 

 

Organistar Vopnafjarðarkirkju hafa frá 1903 verið:  

Carl Lillendahl (f. 1873 d. 1950) stafaði frá 1903, en óvíst er hve lengi hann starfaði. 

Kristján Wiium (f.  1881 d. 1932) starfaði frá 1908 til 1912 

Guðni J. Kristjánsson (f. 1885 – dánardagur óskráður) starfaði frá 1919 til 1920 

Emilía Guðjohnsen (f. og d. ár óþekkt) starfaði frá 1921 til 1923  

Sigurbjörg Albertsdóttir (f. 1899 d. 1991) starfaði 1924 til 1927  

Þórdís Jensen (f. og d. ár óþekkt) starfaði frá 1928 til 1936  

Björn Jóhannsson (f. 1891 d. 1968) starfaði eitt ár 1937  

Ingi T. Lárusson (f. 1892 d. 1946) starfaði frá 1938 til 1940146  

Sigurbjörg Albertsdóttir kom til starfa aftur 1941 og starfaði til 1977  

Ögmundur Pálsson (f. 1928 d. 1988) starfaði frá 1977 til 1987.  

Ögmundur var organisti bæði í Vopnafjarðar- og Hofskirkju, og þeir organistar sem á 

eftir honum hafa komið einnig.147  

                                                
144 ÞÞ8860 kk f. 1904 viðtal tekið 1988. 
145 Sama heimild. 
146 Jakob Einarsson, Starfandi Hönd: Vopnafjörður, Tónlistin, 1 árgangur 1941/1942, bls. 64-65. 

Kristján Davíðsson (f. 1959) starfaði frá 1988 til 005,  

Zbigniew Zuchwicz (f. 1965) leysti af 2005 en varð svo fastráðinn 2007 og starfaði til 

2010  

Stephen Yates (f. dagur óþekktur) frá 2010 og starfar hann enn. 148  

                                                                                                                                      
147 Fundargerðarbók Vopnafjarðarsóknar 1908-1999. 
148 Munnleg heimild: Zbigniew Zuchwicz, viðtal tekið 21. apríl 2015. 

Viðauki 3  
 

Bæir sem tilheyrðu Refsstaðarsókn 1785: 

Árið 1785 tilheyrðu sókninni 11 bæir frá Hrappsstöðum að Fagradal, þeir voru: 

Hrappsstaðir, Egilsstaðir, Refsstaður, Svínabakkar, Skjaldþingsstaðir, Syðri-Vík, 

Krossavík, Vindfell, Eyvindarstaðir, Böðvarsdalur og Fagridalur.149  

Í ferðabók Ólafs Olaviusar (f. 1741 d. 1788)150 frá árinu 1775 segir hann frá þeim 

eyðibýlum sem tilheyrðu því svæði sem Refsstaðarsókn náði yfir á þeim tíma, þau 

voru: Refshólar sem var hjáleiga frá Refsstað, Þýfi sem var hjáleiga frá Böðvarsdal, 

Gerðisholt sem var hjáleiga frá Egilsstöðum og Krumsholt sem var hjáleiga frá 

Krossavík.151  

 

Bæir sem tilheyrðu Hofssókn 1785: 

Strandhöfn, Ljósaland og Hámundastaðir á strönd, Hróarsstaðir, Áslaugarstaðir, 

Leifsstaðir, Lýtingsstaðir og Breiðamýri í Selárdal, Ytri- og Fremri Nýpur í 

utanverðum hálsi sem skilur að Vesturár- og Selárdal, Skógar, Torfastaðir, 

Ljótsstaðir, Vakurstaðir, Gröf, Ytri- og Fremri-Hlíð, Búastaðir, Hauksstaðir og 

Rjúpnafell í Vesturárdal, Norður-Skálanes, Austur-Skálanes, Vatnsdalsgerði og 

Leiðarhöfn á Tanga, Ásbrandsstaðir, Fell, Hof, Teigur, Bustarfell, Þorbrandsstaðir, 

Hraunfell og Hagi í Hofsárdal, Hofsborgir og Síreksstaðir í Sunnudal. Einnig eru þau 

heimili sem voru skráð í kauptúninu á Vopnafirði skráð í Hofssókn.152  

Í ferðabók Ólafs Olaviusar (f. 1741 d. 1788)153 frá árinu 1775 eru þessi eyðibýli 

talin upp á því svæði er tilheyrir Hofsókn á þeim tíma: Leifsstaðir í Selárdal, 

Brunahvammur, Skör, Kleif, Þuríðarstaðir, Nýstaðir, Toppvellir, Gvendarstaðir, 

Valsstaðir, Sunnudalsborg, Borgarstekkur, Steinn, Linbær, Þorsteinsstaðir, 

Valdísarstaðir sem var kirkjujörð, Barkarstaðir, Hvammsgerði, Purkugerði, Fossgerði 

og Svælugerði.154  

                                                
149 Visitasíubók Refsstaðasóknar 1785. 
150 Páll Eggert Ólason, Íslenzkar æviskrár frá landnámstímum til ársloka 1940, bls. 72-73. 
151 Ólafur Olavius, Ferðabók Ólafs Olaviusar, Reykjavík: Bókfellsútgáfan, 1964-1965, bls. 138. 
152 Visitasíur í Hofssókn, 1785 – þjóðskjalasafn. 
153 Páll Eggert Ólason, Íslenzkar æviskrár frá landnámstímum til ársloka 1940, bls. 72-73. 
154 Ólafur Olivius, Ferðabók, bls. 138. 

Bæir sem tilheyrðu Hofssókn 1813: 

 Refsstaður, Rauðhólar, Krossavík, Syðri Vík, Skjaldþingsstaðir, Svínabakkar, 

Hraunfell, Hrappsstaðir, Egilsstaðir, Gnýstaðir, Sunnudalur, Síreksstaðir, Tungusel, 

Hagi, Þorbrandsstaðir, Einarsstaðir, Bustarfell, Foss, Brunahvammur, Hof, Teigur, 

Fell og Ásbrandsstaðir í Hofsárdal, Leiðarhöfn, Vatnsdalsgerði og Norður- og Austur 

Skálanes á Tanga, Búastaðir, Hauksstaðir, Rjúpnafell, Ytri- og Fremri Hlíð, 

Vakurstaðir, Torfastaðir, Ljótsstaðir og Skógar í Vesturárdal, Ytri- og Fremri Nýpur í 

utanverðum hálsi sem skilur að Vesturár- og Selárdal, Áslaugarstaðir, Lýtingsstaðir, 

Breiðamýri, Hróaldsstaðir og Hvammsgerði í Selárdal, Ljósaland, Hámundarstaðir, 

Strandhöfn á Strönd, Vindfell, Eyvindarstaðir, Böðvarsdalur og Fagridalur út til 

dala. 155  Árið 1840 höfðu nokkrir bæir bæst við: Hellisfjörubakkar, Borgir, 

Guðmundarstaðir, Desjamýri, Þorvaldsstaðir og Hamar. 156  

 

Vopnafjarðarsókn 1910:  

Fagridalur, Böðvarsdalur og Eyvindarstaðir ,,út til dala”, Vindfell, 

Hellisfjörubakkar, Krossavík, Syðri-Vík, Skjaldþingsstaðir, Rauðhólar, Svínabakkar, 

Fáskrúðsbakkar, Ásbrandsstaðir í Hofsárdal, Vatnsdalsgerði, Miðhús, Skálar, 

Leiðarhöfn og Norður-Skálanes á Tanga, Ljótsstaðir, Torfastaðir, Skógar í 

Vesturárdal, Ytri- og Fremri Nýpur í utanverðum hálsi sem skilur að Vesturár- og 

Selárdal, Breiðumýri, Lýtingsstaðir, Áslaugarstaðir og Hróaldsstaðir í Selárdal, 

Hvammsgerði, Hámundastaðir, Ljósaland og Strandhöfn á Strönd. 157 

 

 

                                                
155 Visitazíubók Hofssóknar 1813 
156 Guttormur Þorsteinsson, ,,Hofssókn 1840”, bls, 46-49. 
157 Manntal á Íslandi 1910, Reykjavík: Ættfræðifélagið, 1994-2003. 
 


